
ᑲᑎᒪᔾᔪᑎᒥᓃᑦ:  ᓇᓪᓕᐅᓯᒪᔪᒥᒃ ᑲᑎᒪᓂᖅ RM001−2013 
 

ᐃᖃᓗᐃᑦ, ᒫᑦᓯ 11, 2013 
 

ᑲᑎᒪᔨᐅᖃᑕᑦ ᐊᒻᒪᓗ ᐃᖅᑲᓇᐃᔭᕐᑏᑦ ᐱᖃᑕᐅᔪᑦ: 
 

ᒫᓇᓯ ᐊᐅᓪᓚᕿᐊᖅ ᐃᑦᓯᕙᐅᑕᐅᑲᐃᓐᓇᕐᑐᖅ 
ᕋᐃᒪᓐ ᓂᖏᐅᑦᓯᐊᖅ ᑲᑎᒪᔨᐅᖃᑕᖅ 
ᐲᑕ ᑯᓱᒐᖅ ᑲᑎᒪᔨᐅᖃᑕᖅ 
ᐲᑕ ᖃᔫᑎᓐᓄᐊᖅ ᐊᖓᔪᑦᑎᖅ ᑲᑎᒪᔨᐅᖃᑕᖅ 
ᕗᐃᓐᔅᑕᓐ ᕕᓚᑐᕆ ᑲᑎᒪᔨᐅᖃᑕᖅ 
ᕼᐋᕆ ᕙᓚᐅᕋᑎ ᑲᑎᒪᔨᐅᖃᑕᖅ 

 
ᔨᒻ ᓅᑉᐳᓪ ᑐᑭᒧᐊᕐᑎᑦᓯᔨᕐᔪᐊᖅ 
ᑖᒻ ᑎᒻᓯᐊᓴᓐ ᑐᑭᒧᐊᕐᑎᑦᓯᔨᐅᑲᐃᓐᓇᕐᑐᖅ ᑮᓇᐅᔭᓕᕆᓂᕐᒧᑦ 
ᕇᐲᑲ ᔨᐊᐱᓴᓐ ᑐᑭᒧᐊᕐᑎᑦᓯᔨ ᐆᒪᔪᕐᓂᒃ ᐊᐅᓚᑦᓯᓂᕐᒧᑦ 
ᓯᐊᕋ ᓯᐱᓐᓱᕐ ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐆᒪᔪᓕᕆᔨ 
ᐲᑕ ᑭᑦ ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐆᒪᔪᓕᕆᔨ 
ᑕᐃᓇ ᕉᔅ ᐊᖓᔪᖃᐅᑎᓄᑦ ᐊᓪᓚᑦᑎ 
ᒪᐃᑯᓪ ᑎ’ᐃᓴ ᐆᒪᔪᓕᕆᔨᕐᔪᐊᓂ ᒪᓕᒐᓕᕆᔨ 
ᐄᕕ ᐊᒪᕈᐊᓕᒃ ᑐᓵᔨ 
ᓖᑎᐊ ᔭᐃᓐᔅ ᑐᓵᔨ 

 
ᐱᖃᑕᐅᔪᑦ ᖃᖓᑐᐃᓐᓇᒃᑯᑦ: 
 
ᑯᕆᔅ ᓘᐃᔅ ᐃᒪᕐᒥᐅᑕᓕᕆᔩᑦ ᑲᓇᑕᒥ 
ᔪᐃᐊ ᒫᕐᑕᓐ ᐃᒪᕐᒥᐅᑕᓕᕆᔩᑦ ᑲᓇᑕᒥ 
ᓵᓕ ᕗᐊᖕ ᐃᒪᕐᒥᐅᑕᓕᕆᔩᑦ ᑲᓇᑕᒥ 
ᓵᕐᓚᑦ ᓵᑭ ᐃᒪᕐᒥᐅᑕᓕᕆᔩᑦ ᑲᓇᑕᒥ 
ᔨᐊᕝ ᒪᒃᑖᓄᓪᑦ ᐃᒪᕐᒥᐅᑕᓕᕆᔩᑦ ᑲᓇᑕᒥ 
ᒍᕋᐃᐊᒻ ᕗᐊᐃᑦ ᓯᓚᑦᑐᓴᕐᕕᒃᔪᐊᖅ ᑐᕌᓐᑐᒥ 
ᐲᑕ ᑎ ᒡᒍᕉᑦ ᑯᐃᓐᔅ ᓯᓚᑦᑐᓴᕐᕕᒃᔪᐊᖅ 
ᓕᓐᑕ ᐅᐊᕐᒪᓐ ᒐᕙᒪᓐᑯᑦ ᓄᓇᕗᑦᒥ 
ᒥᑦᔅ ᑳᒻᐳᓪ ᒐᕙᒪᓐᑯᑦ ᓄᓇᕗᑦᒥ 
ᐲᑕ ᕼᐃᐅᓪ ᒐᕙᒪᓐᑯᑦ ᓄᓇᕗᑦᒥ 
ᐹᓪ ᐃᕐᖓᐅᑦ ᓄᓇᕗᑦ ᑐᙳᕕᒃ ᑎᒥᖓᑦ 
ᓕᐊ ᒪᒃᐸ ᑭᕙᓪᓕᖅᒥ ᐆᒪᔪᓕᕆᔩᑦ ᐊᓪᓚᒡᕕᖓᓂᒃ 

 

ᓇᒡᒐᔾᔭᐅ, ᒫᑦᓯ 11, 2013 

ᓇᓪᓕᐅᓯᒪᔪᒥᒃ ᑲᑎᒪᓂᖅ 001−2013 

1.  ᐱᒋᐊᕐᑐᑦ / ᒪᑐᐃᕐᓯᒍᑦ ᑐᑦᓯᐅᑦ ᓇᓪᓕᐅᓯᒪᔪᒥᒃ ᑲᑎᒪᓂᕐᒧᑦ 

2.  ᒪᑐᐃᕐᑎᓪᓗᒍ ᐅᖃᐅᓯᑦᓴᑦ ᐊᒻᒪᓗ ᖃᐅᔨᒃᑲᐃᒍᑏᑦ 

ᑲᑎᒪᔨᐅᖃᑕᑦ ᐱᕕᑦᓴᖃᕐᑎᑕᐅᓚᐅᕐᐳᑦ ᓇᓗᓇᐃᕐᓯᓂᕐᒥᒃ ᐊᑲᐃᓪᓕᐅᕈᑎᖃᕐᐸᑕ ᑐᙵᕕᒋᓗᒋᑦ ᑲᑎᒪᔾᔪᑎᑦᓴᑦ. 



ᑲᑎᒪᔨᐅᖃᑕᖅ, ᕼᐋᕆ ᕙᓚᐅᕋᑎ, ᓇᓗᓇᐃᕐᓯᓚᐅᕐᐳᖅ ᐊᑲᐃᓪᓕᐅᕈᑎᖃᕋᒥ ᑲᑎᒪᔾᔪᑎᑦᓴᓂ ᑲᒪᒋᔭᑦᓴᓂ 5a ᐊᒻᒪᓗ 
8a. 

3.  ᑲᑎᒪᔾᔪᑎᑦᓴᑦ ᕿᒥᒡᕈᔭᑦ ᐊᒻᒪᓗ ᐊᖏᕐᑕᑦ 

ᑲᑎᒪᔩᑦ ᐊᖏᕈᑎᖃᓚᐅᕐᐳᑦ ᑲᑎᒪᔾᔪᑎᑦᓴᓂᒃ ᑕᐃᒫᒃ ᑎᑎᕋᕐᓯᒪᒻᒪᑕ.  (ᐱᖁᔨᕗᖔᕈᑦ RM001−2013−01) 

4.  ᐊᕙᑎᓕᕆᔩᑦ ᑲᓇᑕᒥ:  ᐱᔾᔪᑕᐅᔪᑦ/ᐃᓱᒪᓕᐅᕈᑏᑦ 

ᑖᓐᓇ ᑲᒪᒋᔭᑦᓴᖅ ᐅᖓᒡᕙᕆᐊᕐᑕᖅ ᑎᑭᒐᓱᐊᕐᓂᖓᓂ ᑭᒡᒐᖓᑦ ᐊᕙᑎᓕᕆᔩᑦ ᑲᓇᑕᒥ ᐅᓂᒃᑳᕆᐊᕐᑐᕐᓗᓂ ᑲᑎᒪᔨᓄᑦ. 

5.  ᐃᒪᕐᒥᐅᑕᓕᕆᔩᑦ ᑲᓇᑕᒥ:  ᐱᔾᔪᑕᐅᔪᑦ/ᐃᓱᒪᓕᐅᕈᑏᑦ 

a) ᐱᓕᕆᒡᕕᖓᓐᓂ ᐃᒪᕐᒥᐅᑕᓕᕆᔩᑦ ᖃᓄᐃᓕᕐᓂᖏᑦ 

ᑯᕆᔅ ᓘᐃᔅ ᐃᒪᕐᒥᐅᑕᓕᕆᔨᓂᒃ ᑲᓇᑕᒥ ᐅᓂᒃᑳᓚᐅᕐᐳᖅ ᖃᓄᐃᓕᕐᓂᖏᓐᓂᒃ ᑲᑎᒪᔨᓄᑦ ᒫᓐᓇ ᐱᑕᖃᕐᑎᑕᑦ, 
ᐃᖅᑲᓇᐃᔭᕐᑏᑦ, ᐊᒻᒪᓗ ᐊᒡᒋᕐᑐᑦ ᐱᒋᐊᕐᑕᐅᓂᐊᕐᑐᑦ ᐅᕙᙵᑦ ᐃᒪᕐᒥᐅᑕᓕᕆᔩᑦ ᑲᓇᑕᒥ ᕿᑎᕐᒥᐅᓂ ᐊᒻᒪᓗ 
ᐅᑭᐅᕐᑕᕐᑐᒥ ᐊᓪᓚᒡᕕᖏᓐᓂ ᐃᓂᐊᕐᑐᑦ ᐃᖃᓗᓐᓂ, ᓄᓇᕗᑦᒥ. 

ᑲᑎᒪᔩᑦ ᐅᖃᐅᓯᖃᓚᐅᕐᐳᑦ ᖁᕕᐊᓐᓂᕐᒥᓂᒃ ᐱᒐᒥᒃ ᓈᓂᕐᓂᒃ ᐅᓂᒃᑳᓂᒃ ᐅᕙᙵᑦ ᐃᒪᕐᒥᐅᑕᓕᕆᔩᑦ ᑲᓇᑕᒥ. 

ᑲᑎᒪᔩᑦ ᐊᑐᓕᖁᔨᓚᐅᕐᐳᑦ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᑐᓴᕐᑎᑦᓯᖁᓪᓗᒋᑦ ᐱᓱᓂᒃ ᐊᕕᑦᑐᕐᓯᒪᔪᓂ ᐆᒪᔪᓕᕆᔩᑦ 
ᐊᓪᓚᒡᕕᖏᓐᓂᒃ ᓄᓇᕗᑦᒥ ᓇᓗᓇᐃᔭᕐᓗᒋᑦ ᐊᓯᔾᔨᕐᓂᖏᑦ ᐱᓕᕆᐊᖏᑕ ᐃᒪᕐᒥᐅᑕᓕᕆᔨᐅᑉ. 

ᐊᑐᓕᖁᔭᐅᓚᐅᕆᕗᖅ ᐃᒫᒃ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᑐᓴᕐᕕᖃᕋᓱᐊᖁᓪᓗᒋᑦ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ 
ᑲᑎᒪᔨᖏᓐᓂᒃ ᑎᑎᕋᓗᕈᑎᒃ ᐊᑐᐊᒐᕐᓂᒃ ᐊᑦᑐᐃᓂᐊᕐᑐᓂᒃ ᓄᓇᕗᑦᒥ ᓄᓇᓕᓐᓂᒃ. 

ᑲᑎᒪᔩᑦ ᐅᖃᓕᒪᐅᓯᖃᓚᐅᕐᐳᑦ ᐃᖃᓗᓐᓂᐊᒐᕐᓄᑦ ᐊᔪᙱᒍᑎᑖᕐᑎᑦᓯᒍᑎᓂᒃ ᐊᒻᒪᓗ ᐱᑕᖃᕆᐊᖃᕐᓂᖓᓂᒃ 
ᐋᕿᓱᕐᑕᐅᓂᖏᑕ ᐊᓐᓇᐅᒪᔾᔪᑕᐅᒋᐊᓖᑦ ᖃᓄᐃᓪᓗᐊᕐᓂᖏᑦ, ᑲᑎᑦᑐᒋᑦ ᐊᔪᙱᑕᑦ ᐊᖑᓇᓱᒃᑕᐅᓂᕐᒥᒃ ᐊᒻᒪᓗ 
ᐊᒥᐊᒃᑯᑦ ᐊᐅᓚᑕᐅᓂᖏᓐᓄᑦ ᑲᒪᒍᓯᐅᔪᑦ, ᐱᑕᖃᕆᐊᖃᕐᑐᑦ ᐱᔭᕇᕋᓱᐊᕐᓗᒋᑦ ᓄᓇᕗᑦᒥ ᓄᓇᖁᑎᑖᕐᓂᕐᒧᑦ 
ᐊᖏᖃᑎᒌᒍᑏᑦ. 

b) ᖃᐅᔨᓴᕐᓂᕐᒪᕆᒃ ᐊᓚᒃᑲᐸᓪᓕᐊᔪᑦ ᐃᖃᓗᓐᓂᐊᒐᐃᑦ ᓄᓇᕗᑦᒥ 

ᔪᐃᐊ ᒫᕐᑕᓐ ᐅᕙᙵᑦ ᐃᒪᕐᒥᐅᑕᓕᕆᔩᑦ ᑲᓇᑕᒥ ᐅᓂᒃᑳᓚᐅᕐᐳᖅ ᐱᓪᓗᒋᑦ ᐃᒪᕐᒥᐅᑕᓕᕆᔩᑦ ᑲᓇᑕᒥ 
ᖃᐅᔨᓴᕐᑎᒻᒪᕆᖏᑦ ᐊᓚᒃᑲᐸᓪᓕᐊᔪᓂᒃ ᐃᖃᓗᓐᓂᐊᒐᕐᓂᒃ ᓄᓇᕗᑦᒥ. 

ᐃᒪᐅᒥᕐᑕᓕᕆᔩᑦ ᑲᓇᑕᒥ ᖃᐅᔨᓴᕐᑎᒻᒪᕆᖏᑦ ᐊᑖᒍᑦ ᐊᓚᒃᑲᐸᓪᓕᐊᔪᓂᒃ ᐃᖃᓗᓐᓂᐊᒐᕐᓂᒃ ᐊᑐᐊᒐᐃᑦ 
ᐱᔭᕇᕐᓯᒪᓕᕐᑐᑦ ᖃᐅᔨᓴᕐᓂᕐᒥᒃ ᐊᔪᙱᒍᑎᓂᒃ ᕿᓂᕐᓗᓂ ᐃᖃᓗᓐᓂᐊᕐᓂᕐᒧᑦ ᓄᓇᕗᑦᒥ.  ᐃᒪᕐᒥᐅᑕᓕᕆᔩᑦ ᑲᓇᑕᒥ 
ᑐᓂᓯᓯᒪᔪᑦ ᖃᐅᔨᒪᓂᕐᒥᓂᒃ ᐱᓪᓗᒋᑦ ᑎᓴᒪᑦ ᕿᓂᕐᓗᓂ ᐊᑕᐅᓯᕐᓃᖔᕐᑐᑦ ᑕᐃᒪᙵᑦ 2004 ᐊᒻᒪᓗ ᐸᕐᓇᑦᑐᑦ 
ᑐᓂᓯᓂᕐᒥᒃ ᖃᐅᔨᒪᓂᕐᓂᒃ ᐊᓯᒃᑲᓐᓂᖏᓐᓄᑦ ᑎᓴᒪᐅᔪᕐᑐᓄᑦ ᐊᑕᐅᓯᕐᓃᖔᕐᑐᓄᑦ ᑎᑭᒐᓱᐊᕐᓂᖓᓂ 2020. 

ᒫᕐᑕᓐ ᐅᖃᐅᓯᖃᓚᐅᕐᐳᖅ ᖃᓄᐃᓕᕐᓂᖏᓐᓂᒃ ᒫᓐᓇ ᐊᒻᒪᓗ ᓯᕗᓂᑦᑎᓐᓂ ᖃᐅᔨᓴᕐᓂᕐᒧᑦ ᐸᕐᓇᑕᓂᒃ ᕿᓂᕐᓗᓂ 
ᐃᖃᓗᓐᓂᐊᒐᕐᓂᒃ ᑭᖑᓪᓕᕐᒥ ᑎᓴᒪᐃᕋᕐᑕᕐᑐᓂ ᑲᑎᒪᓂᖏᓐᓄᑦ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ. 

c) ᑲᑎᒪᔨᕋᓛᑦ ᐱᓪᓗᒋᑦ ᖃᓄᐃᓕᕐᓂᖏᑦ ᓄᖑᓕᕐᓱᕆᔭᑦ ᐆᒪᔪᑦ ᑲᓇᑕᒥ ᖃᓄᐃᓕᕐᓂᖏᓐᓄᑦ ᐅᓂᒃᑳᑦ ᐊᒻᒪᓗ 
ᐆᒪᔪᕐᓄᑦ ᐊᑦᑕᓇᕐᑐᒦᑦᑐᓄᑦ ᒪᓕᒐᕐᔪᐊᖅ ᑎᑎᕋᕐᑕᐅᓂᖏᓐᓄᑦ ᑲᒪᒍᓯᐅᔪᑦ ᐅᑯᓂᖓ ᐊᒻᒪᓗᕐᑐᓂᒃ ᓯᒡᒍᓖᑦ 
ᐃᖅᑲᕐᒥᐅᑕᑦ ᐃᖃᓗᐃᑦ, ᒪᓃᑦᑐᓂᒃ ᓂᐊᖁᓖᑦ ᐃᖅᑲᕐᒥᐅᑕᑦ ᐃᖃᓗᐃᑦ, ᐊᑮᑦᑎᔭᓐ ᐊᐅᐸᕐᑐᑦ ᐃᖃᓗᐃᑦ − 
ᐊᑦᓛᓐᑎᒃᒥ ᐱᑕᖃᕐᑐᑦ, ᐃᑎᔪᒥᐅᑕᑦ ᐊᐅᐸᕐᑐᑦ ᐃᖃᓗᐃᑦ − ᐅᑯᐅᕿᑕᕐᑐᒥ ᐱᑕᖃᕐᑐᑦ, ᐊᒻᒪᓗ ᐅᑭᐅᕐᑕᕐᑐᒥ 
ᓯᒡᒍᑲᓪᓚᓖᑦ ᓴᕐᐱᓖᑦ − ᓴᓐᓂᕈᑎᐅᑉ ᐃᒪᖓᓂ − ᕿᑭᖅᑖᓘᑉ ᐃᑭᖓᓂ − ᓛᑉᐸᑐᐊᕆᐅᑉ ᐃᒪᖓᓂ 
ᐱᑕᖃᕐᑐᑦ 



ᑯᕆᔅ ᓘᐃᔅ ᐅᕙᙵᑦ ᐃᒪᕐᒥᐅᑕᓕᕆᔩᑦ ᑲᓇᑕᒥ ᐅᓂᒃᑲᐅᔾᔨᓚᐅᕐᐳᖅ ᑲᑎᒪᔨᓂᒃ ᐱᓪᓗᒋᑦ ᒫᓐᓇ ᑕᕆᐅᕐᒥ ᐆᒪᔪᑦ 
ᑲᒪᒋᔭᑦ ᑎᑎᕋᕐᑕᐅᓂᕐᒥᒃ ᐊᑖᒍᑦ ᒐᕙᒪᓐᑐᖃᒃᑯᓐᓂ ᐆᒪᔪᕐᓄᒃ ᐊᑦᑕᓇᕐᑐᒦᑦᑐᓄᑦ ᒪᓕᒐᕐᔪᐊᖅ.  ᑕᓪᓕᒪᑦ ᐆᒪᔪᑦ 
ᐅᑯᐊᖑᔪᑦ:  ᐊᒻᒪᓗᕐᑐᓂᒃ ᓯᒡᒍᓖᑦ ᐃᖅᑲᕐᒥᐅᑕᑦ ᐃᖃᓗᐃᑦ, ᒪᓃᑦᑐᓂᒃ ᓂᐊᖁᓖᑦ ᐃᖅᑲᕐᒥᐅᑕᑦ ᐃᖃᓗᐃᑦ, ᐊᑮᑦᑎᔭᓐ 
ᐊᐅᐸᕐᑐᑦ ᐃᖃᓗᐃᑦ − ᐊᑦᓛᓐᑎᒃᒥ ᐱᑕᖃᕐᑐᑦ, ᐃᑎᔪᒥᐅᑕᑦ ᐊᐅᐸᕐᑐᑦ ᐃᖃᓗᐃᑦ − ᐅᑯᐅᕿᑕᕐᑐᒥ ᐱᑕᖃᕐᑐᑦ, 
ᐊᒻᒪᓗ ᐅᑭᐅᕐᑕᕐᑐᒥ ᓯᒡᒍᑲᓪᓚᓖᑦ ᓴᕐᐱᓖᑦ − ᓴᓐᓂᕈᑎᐅᑉ ᐃᒪᖓᓂ − ᕿᑭᖅᑖᓘᑉ ᐃᑭᖓᓂ − ᓛᑉᐸᑐᐊᕆᐅᑉ 
ᐃᒪᖓᓂ ᐱᑕᖃᕐᑐᑦ. 

ᐃᒪᕐᒥᐅᑕᓕᕆᔩᑦ ᑲᓇᑕᒥ ᑐᑦᓯᕋᕐᑐᑦ ᑲᑎᒪᔩᑦ ᐃᓱᒪᓕᐅᕈᑎᖓᓂᒃ ᑕᐃᑲᓂ ᓰᑎᒻᐱᕆ 2013ᒥ ᐊᖏᕈᑎᖃᕈᑎᒃ 
ᕿᓚᒻᒥᐅᔾᔫᒥᔪᒥᒃ ᑎᑎᕋᕐᑕᐅᓂᖏᓐᓄᑦ ᑲᒪᒍᓯᐅᔪᒥᒃ. 

d) ᐊᖏᕐᑕᐅᓂᖏᑦ ᑲᑎᓯᒪᔪᑦ ᐃᒪᕐᒥᐅᑕᕐᓂᐊᒐᕐᓂᒃ ᐊᐅᓚᑦᓯᓂᕐᒧᑦ ᐸᕐᓇᒍᑏᑦ ᖃᓕᕋᓕᓐᓂᒃ ᐅᐊᓐᓇᖓᓂ 
ᐊᑦᓛᓐᑎᒃ ᐃᖃᓗᓐᓂᐊᒐᓕᕆᔩᑦ ᑎᒥᖏᑦ (NAFO) ᓇᓛᓂ 0 ᐃᖃᓗᓐᓂᐊᒐᐃᑦ (ᐱᒋᐊᕐᕕᓕᒃ 2013) 

ᓵᕐᓚᑦ ᓵᑭ ᐅᕙᙵᑦ ᐃᒪᕐᒥᐅᑕᓕᕆᔩᑦ ᑲᓇᑕᒥ ᐅᓂᒃᑳᓚᐅᕐᐳᖅ ᐃᓱᒪᓕᐅᕈᑕᐅᖁᔭᒥᒃ ᐱᓪᓗᒋᑦ ᐊᖏᕐᑕᐅᓂᖏᑦ ᐅᑯᐊ 
ᑲᑎᓯᒪᔪᑦ ᐃᒪᕐᒥᐅᑕᕐᓂᐊᒐᕐᓂᒃ ᐊᐅᓚᑦᓯᓂᕐᒧᑦ ᐸᕐᓇᒍᑏᑦ ᖃᓕᕋᓕᓐᓂᒃ. 

ᐱᒻᒪᕆᐅᒻᒪᑦ ᑲᓇᑕᒥ ᐃᒪᕐᒥᐅᑕᕐᓂᐊᒐᐃᑦ ᐊᓚᒃᑲᕈᓐᓇᕐᓗᒋᑦ ᓄᖒᑦᓯᕙᓪᓕᐊᓂᐅᙱᑐᒃᑯᑦ ᐊᖑᓇᓱᒃᑕᐅᓂᖏᑦ.  ᓄᑖᑦ 
ᑲᑎᓯᒪᔪᑦ ᐃᒪᕐᒥᐅᑕᕐᓂᐊᒐᕐᓂᒃ ᐊᐅᓚᑦᓯᓂᕐᒧᑦ ᐸᕐᓇᒍᑏᑦ ᐃᑲᔪᕐᓂᐊᕐᑐᑦ ᐱᓯᒪᓗᒍ ᐊᒻᒪᓗ ᐊᖏᓪᓕᒋᐊᕐᓗᒍ ᓇᓛᓂ 
0 ᖃᓕᕋᓕᓐᓂᐊᒐᐃᑦ ᓯᓚᕐᔪᐊᖅᒧᑦ ᓂᐅᒡᕈᑕᐅᕙᓐᓂᖏᓐᓂᒃ ᐊᑐᐃᓐᓇᖃᕐᓂᖅ ᐊᒻᒪᓗᑦᑕᐅᖅ ᐱᓗᓂ ᐊᕙᑎᓕᕆᓂᕐᒧᑦ 
ᐸᐃᑉᐹᖁᒻᒥᒃ ᓯᕗᓂᕆᓂᐊᕐᑕᑎᓐᓂ.  ᓇᓛ 0 ᖃᓕᕋᓕᓐᓂᒃ ᑲᑎᓯᒪᒧᑦ ᐃᒪᕐᒥᐅᑕᕐᓂᐊᒐᕐᓂᒃ ᐊᐅᓚᑦᓯᓂᕐᒧᑦ 
ᐸᕐᓇᒍᑏᑦ ᓄᑖᙳᕆᐊᕐᑕᐅᓚᐅᕐᓯᒪᙱᑦᑐᑦ ᑕᐃᒪᙵᑦ 2007. 

ᐃᒪᕐᒥᐅᑕᓕᕆᔩᑦ ᑲᓇᑕᒥ ᑐᑦᓯᕋᕐᓚᐅᕐᑐᑦ ᑲᑎᒪᔨᓄᑦ ᐊᖏᕐᑕᐅᒍᒻᒥᒃ ᑕᒫᓂ ᓇᓛᓂ 0 ᖃᓕᕋᓕᓐᓂᒃ ᑲᑎᓯᒪᔪᑦ 
ᐃᒪᕐᒥᐅᑕᕐᓂᐊᒐᕐᓂᒃ ᐊᐅᓚᑦᓯᓂᕐᒧᑦ ᐸᕐᓇᒍᑏᑦ ᑕᐃᑲᓂ ᒫᑦᓯ 2013. 

ᐅᖃᓕᒪᐅᓯᐅᓚᐅᕐᐳᖅ ᐱᓕᓗᒋᑦ ᖃᓄᖅ ᐅᖃᐅᓯᐅᔪᑦ ᐃᒪᕐᒥᐅᑕᓕᕆᔩᑦ ᑲᓇᑕᒥ ᐱᔭᖏᑦ ᑕᒡᕙᓂ ᑎᑎᕋᕆᐊᖓᕐᑕᑦ 
ᐊᐅᓚᑦᓯᓂᕐᒧᑦ ᐸᕐᓇᒍᑏᑦ ᕿᒥᒡᕈᔭᐅᓐᓂᕐᒪᖔᑕ ᐊᒻᒪᓗ ᐃᓚᒋᓕᐅᔾᔭᐅᓪᓗᑎᒃ ᐸᕐᓇᒍᒻᒧᑦ ᑐᓂᔭᒧᑦ ᑲᑎᒪᔨᓄᑦ, ᐊᒻᒪᓗ 
ᐊᓯᒃᑲᓐᓂᖏᓐᓂᒃ ᐊᓯᔾᔨᕈᑎᓂᒃ ᑲᒪᒋᔭᖃᕐᓂᐊᕐᒪᖔᑕ ᐃᒪᕐᒥᐅᑕᓕᕆᔩᑦ ᑲᓇᑕᒥ. 

6.  ᐱᓕᕆᒡᕕᖓᑦ ᐊᕙᑎᓕᕆᔩᑦ − ᒐᕙᒪᓐᑯᑦ ᓄᓇᕗᑦᒥ:  ᐱᔾᔪᑕᐅᔪᑦ/ᐃᓱᒪᓕᐅᕈᑏᑦ 

a) ᑎᑎᕋᕆᐊᖓᕐᑕᑦ ᐊᐅᓚᑦᓯᓂᕐᒧᑦ ᐸᕐᓇᒍᑏᑦ ᖁᑦᓯᑦᑐᖅᒥ ᐅᒥᒃᒪᓐᓂᒃ ᕿᑭᖅᑖᓗᒃᒥ 

ᐲᑕ ᕼᐃᐅᓪ ᐅᕙᙵᑦ ᒐᕙᒪᓐᑯᑦ ᓄᓇᕗᑦᒥ ᐅᓂᒃᑳᓚᐅᕐᐳᖅ ᑲᑎᒪᔨᓄᑦ ᐊᖏᕈᑕᐅᖁᔭᒥᒃ ᐅᑯᓂᖓ ᑎᑎᕋᕆᐊᖓᕐᑕᑦ 
ᐊᐅᓚᑦᓯᓂᕐᒧᑦ ᐸᕐᓇᒍᑏᑦ ᖁᑦᓯᑦᑐᖅᒥ ᐅᒥᒃᒪᓐᓂᒃ. 

ᐊᐅᓚᑦᓯᓂᕐᒧᑦ ᐸᕐᓇᒍᑏᑦ ᑐᓂᔭᑦ ᑲᑎᒪᔨᓄᑦ ᐊᖏᕐᑕᐅᖁᓪᓗᒋᑦ ᐋᕿᓱᕐᓯᒪᔭᑦ ᐊᔾᔨᖓᓂᒃ ᑭᕙᓪᓕᖅᒥ ᑕᒪᐃᓐᓄᑦ 
ᐊᖑᕈᑕᒥᓂᕐᓂᒃ ᑐᙵᕕᖃᕐᑐᒋᑦ ᑎᑎᕋᕆᐊᖓᕐᑕᑦ ᐊᐅᓚᑦᓯᓂᕐᒧᑦ ᐸᕐᓇᒍᑏᑦ ᐅᒥᒃᒪᓐᓂᒃ.  ᐃᓱᒪᒋᔭᑦ ᑎᑎᕋᕆᐊᖓᕐᑕᑦ 
ᐊᐅᓚᑦᓯᓂᕐᒧᑦ ᐸᕐᓇᒍᑏᑦ ᖁᑦᓯᑦᑐᖅᒥ ᐅᒥᒃᒪᓐᓂᒃ ᕿᑭᖅᑖᓗᒃᒥ ᐋᕿᓱᕐᑕᐅᓚᐅᕐᑐᑦ ᐃᑲᔪᕐᑎᒋᔭᐅᓪᓗᑦ ᓄᓇᓖᑦ 
ᐃᒃᐱᐊᕐᔪᒃᒥ, ᖃᐅᓱᐃᑦᑐᖅᒥ ᐊᒻᒪᓗ ᐊᐅᓱᐃᑦᑐᖅᒥ, ᐊᒻᒪᓗᑦᑕᐅᖅ ᓄᓇᕗᑦ ᑐᙵᕕᒃ ᑎᒥᖓᑦ. 

ᐃᓛᒃ ᐊᐅᓚᑦᓯᓂᕐᒧᑦ ᐸᕐᓇᒍᑏᑦ ᑐᓂᔭᐅᓚᐅᕐᑑᒐᓗᐊᑦ ᑲᑎᒪᔨᓄᑦ ᑎᑎᕋᕐᓯᒪᓕᕐᑎᓪᓗᒋᑦ, ᕼᐃᐅᓪ ᓂᕆᐅᙱᑦᑐᖅ 
ᐊᓯᔾᔨᕈᑕᐅᓂᐊᕐᑐᓂᒃ ᑭᖑᓪᓕᕐᐹᓄᑦ ᐸᕐᓇᒍᑎᓄᑦ. 

ᐅᖃᓕᒪᐅᓯᖃᓚᐅᕐᐳᑦ ᑲᑎᒪᔩᑦ ᐱᓪᓗᒋᑦ ᓈᒻᒪᒃᑲᓗᐊᕐᒪᖔᑦ ᑕᐃᔭᐅᓂᖏᑦ ᖁᑦᓯᑦᑐᖅᒥ ᕿᑭᖅᑕᐃᑦ ᐃᓚᐅᒋᐊᖏᑦ 
ᕿᑭᖅᑖᓗᒃᒧᑦ ᐅᕝᕙᓘᓐᓃᑦ ᑕᑉᐸᒃᑯᐊ ᕿᑭᖅᑕᑦ, ᐃᓚᐅᓪᓗᓂ ᑕᓪᓗᕈᑦ, ᑕᐃᔭᐅᒋᐊᖃᕐᒪᖔᑕ ᐃᒻᒥᒃᑯᑦ. 

b) ᖁᖅᓗᖅᑐᖅ ᒥᒃᓵᓂ ᑐᒃᑐᐃᑦ 

ᐲᑕ ᕼᐃᐅᓪ ᒐᕙᒪᓐᑯᓐᓂᒃ ᓄᓇᕗᑦᒥ ᐅᓂᒃᑳᓚᐅᕐᐳᖅ ᑲᑎᒪᔨᓄᑦ ᑐᑦᓯᕋᐅᒻᒥᒃ ᑮᓇᐅᔭᑎᒍᑦ ᐃᑲᔪᕈᑎᓂᒃ ᑲᒪᓗᓂ 
ᖃᐅᔨᓴᕐᓂᕐᒥᒃ ᐊᒻᒪᓗ ᐱᑕᖃᕐᑐᓂᒃ ᖃᐅᔨᒪᒐᓱᐊᕐᓂᕐᒥᒃ ᖁᖅᓗᖅᑐᖅ ᒥᒃᓵᓂ ᑐᒃᑐᓂᒃ. 



ᓄᓇᓕᓐᓂ ᖃᐅᔨᒪᓂᐅᔪᑦ ᐊᖑᓇᓱᒃᑎᓂᒃ ᐅᖃᐅᑕᐅᒪᒻᒪᑕ ᐆᒪᔪᑦ ᑎᒥᑦᓯᐊᕆᙱᒋᐊᖏᑦ ᓇᓗᓇᕋᑎᒃ ᖃᓂᒪᖃᕐᑐᑦ.  
ᐊᓯᒃᑲᓐᓂᖏᑦ ᐊᒃᓱᕈᓐᓇᕈᑕᐅᔪᑦ ᖁᖅᓗᖅᑐᖅ ᒥᒃᓵᓂ ᑐᒃᑐᓄᑦ ᐃᓚᖃᕐᒪᑕ ᐊᒥᓱᕈᕐᐸᓕᕐᓂᖏᓐᓂᒃ ᐆᒪᔪᑦ ᐆᒪᔪᕐᑐᕐᑏᑦ 
ᐊᒻᒪᓗ ᐊᒥᓱᕈᕐᐸᓪᓕᐊᓂᖏᑦ ᐊᐅᓚᓂᐅᔪᑦ ᐊᑕᔪᑦ ᐅᔭᕋᑦᓯᐅᓂᕐᒧᑦ. 

ᐱᓕᕆᒡᕕᖓᑦ ᐊᕙᑎᓕᕆᔩᑦ ᐸᕐᓇᑦᑐᑦ ᐃᑲᔪᕐᓂᕐᒥᒃ ᐊᕕᑦᑐᕐᓯᒪᔪᓂ ᐃᓕᓐᓂᐊᕐᓯᓐᓈᕐᓂᕐᒥᒃ ᐅᖃᓕᒪᐅᓯᕆᓗᒋᑦ 
ᐊᐅᓚᑦᓯᓂᕐᒧᑦ ᐸᕐᓇᒍᑏᑦ ᖁᖅᓗᖅᑐᖅ ᒥᒃᓵᓂ ᑐᒃᑐᓂᒃ. 

ᐅᖃᓕᒪᐅᓯᖃᓚᐅᕐᐳᑦ ᑲᑎᒪᔩᑦ ᐱᓪᓗᒋᑦ ᖃᑦᓯᐅᓂᖏᑦ ᐱᔾᔪᑕᐅᒻᒪᖔᑕ ᖃᓄᐃᓕᕐᓂᖏᓐᓄᑦ ᐱᑕᖃᕐᑐᑦ ᖁᖅᓗᖅᑐᖅ 
ᒥᒃᓵᓂ ᑐᕐᑐᐃᑦ ᐊᒻᒪᓗᑦᑕᐅᖅ ᐅᑎᕐᑕᕐᑐᑦ ᐱᐅᓯᕆᔭᑦ ᐃᓘᓐᓇᖏᓐᓄᑦ ᑐᕐᑐᖃᐅᕐᑐᓄᑦ. 

ᐅᖃᓕᒪᐅᓯᐅᓚᐅᕐᒥᔪᖅ ᐱᓪᓗᒋᑦ ᖁᖅᓗᖅᑐᖅ ᒥᒃᓵᓂ ᑕᒃᑐᐃᑦ ᐆᒪᔫᒋᐊᖏᑕ ᐅᓗᕆᐊᓇᕐᑐᒦᑦᑐᑦ ᑎᑎᕋᕐᑕᐅᓗᑎᒃ 
ᐃᒫᒃ, “ᐃᓱᒫᓗᓐᓇᕐᑐᒦᑦᑐᑦ” ᐊᒻᒪᓗ ᑕᒪᓐᓇ ᐊᑦᑐᐃᒐᔭᕐᒪᖔᑦ ᐅᕝᕙᓘᓐᓃᑦ ᓱᒡᕋᐃᒐᔭᕐᒪᖔᑦ ᑎᑎᕋᕐᑕᐅᓂᖏᓐᓂᒃ 
ᐊᐅᓚᑦᓯᓂᕐᒧᑦ ᐸᕐᓇᒍᑏᑦ. 

c) ᑎᑉᔭᓕᐅᑉ ᓄᓇᒥᐅᑕᑦ ᐊᖅᑯᓵᕐᑕᕐᑐᑦ ᓇᐹᕐᑐᖃᙱᑦᑐᒥ ᑐᒃᑐᐃᑦ ᖃᓄᐃᓕᕐᓂᖏᑦ 

ᒥᑦᔅ ᑳᒻᐳᓪ ᐅᕙᙵᑦ ᒐᕙᒪᓐᑯᑦ ᓄᓇᕗᑦᒥ ᐅᓂᒃᑳᓚᐅᕐᐳᖅ ᑲᑎᒪᔨᓄᑦ ᐱᓪᓗᒋᑦ ᐃᓄᐃᓴᓪᓕᕙᓪᓕᐊᑐᐃᓐᓇᕆᐊᓖᑦ 
ᐱᑕᖃᕐᑐᑦ ᑎᑉᔭᓕᐅᑉ ᓄᓇᒥᐅᑕᑦ ᐊᖅᑯᓵᕐᑕᕐᑐᑦ ᓇᐹᕐᑐᖃᙱᑦᑐᒥ ᑐᒃᑐᐃᑦ. 

ᐱᑕᖃᕐᑐᓂᒃ ᒥᒃᓴᐅᓴᒍᑏᑦ ᑲᒪᒋᔭᐅᓚᐅᕐᒪᑕ ᐅᑯᓇᙵᑦ ᒐᕙᒪᓐᑯᑦ ᓄᓇᑦᓯᐊᖅᒥ ᑕᐃᑲᓂ 2007 ᐊᒻᒪᓗ 2008, 
ᑭᓯᐊᓂ ᐱᔭᕇᕐᑕᐅᒐᑎᒃ ᐱᔾᔪᑕᐅᓪᓗᓂ ᐃᓄᐃᓴᑦᑑᓗᐊᕐᓂᖏᑦ ᑐᒃᑐᐃᑦ ᑕᑯᔭᑦ. 

ᓄᑖᑦ ᖃᐅᔨᓴᕐᑎᒻᒪᕇᑦ ᖃᐅᔨᓴᕈᑎᖏᑦ ᐊᒻᒪᓗ ᐃᓄᐃᑦ ᖃᔨᒪᔭᑐᖃᖏᑦ ᓇᓗᓇᐃᕐᓯᔪᑦ ᑎᑉᔭᓕᐅᑉ ᓄᓇᒥᐅᑕᑦ 
ᑐᒃᑐᖏᑦ ᐃᓄᐃᓴᓪᓕᕙᓪᓕᐊᒻᒪᑕ ᐊᒻᒪᓗᑦᑕᐅᖅ ᐊᓯᐊᓅᕐᓯᒪᓕᕐᑐᑎᒃ ᓄᒡᕋᓕᐅᕐᑐᑎᒃ ᓯᔾᔭᖓᓄᑦ ᐊᑉᐸᓯᑦᑐᑦ ᑖᕙᓂ 
ᐃᓗᐃᓪᓕᖅᒥ ᐅᖓᓯᓐᓂᓕᒃ ᐊᑯᕐᖓᓂ 200 ᐊᒻᒪᓗ 300 ᑭᓛᒪᑐᕐᔅ. 

d) ᖃᒪᓂᕐᔪᐊᖅ ᓄᓇᒥ ᐊᖅᑯᓵᕐᑕᕐᑐᑦ ᓇᐹᕐᑐᖃᙱᑦᑐᒥ ᑐᒃᑐᐃᑦ ᖃᓄᐃᓕᕐᓂᖏᑦ 

ᒥᑦᔅ ᑳᒻᐳᓪ ᐅᕙᙵᑦ ᒐᕙᒪᓐᑯᑦ ᓄᓇᕗᑦᒥ ᐅᓂᒃᑳᓚᐅᕐᑐᖅ ᑲᑎᒪᔨᓄᑦ ᐱᓪᓗᖏᑦ ᐃᓄᐃᓴᓪᓕᕙᓪᓕᐊᓂᖏᑦ 
ᖃᒪᓂᕐᔪᐊᖅ ᓄᓇᒥᐅᑕᑦ ᐊᖅᑯᓵᕐᑕᕐᑐᑦ ᓇᐹᕐᑐᖃᙱᑦᑐᒥ ᑐᒃᑐᐃᑦ. 

ᐱᒋᐊᕐᑎᓪᓗᒍ ᖃᐅᔨᔭᑦ ᖃᒪᓂᕐᔪᐊᖅ ᖃᖓᑕᔫᒃᑯᑦ ᓈᓴᐃᓂᕐᒥᒃ ᓇᓗᓇᐃᕐᓯᔪᑦ ᖃᒪᓂᕐᔪᐊᖅ ᑐᒃᑐᖏᑦ 
ᐃᓄᐃᓴᓪᓕᕙᓪᓕᕆᐊᖏᑦ ᑕᐃᒪᙵᑦ ᑭᖑᓪᓕᕐᐹᒥᒃ ᐃᑕᖃᕐᑐᑦ ᓈᓴᕐᑕᐅᓚᐅᕐᓯᒪᒻᒪᑕ, ᑲᒪᒋᔭᑦ 2008ᒥ. 

ᒐᕙᒪᓐᑯᑦ ᓄᓇᕗᑦᒥ ᐱᓕᕆᒡᕕᖓᑦ ᐊᕙᑎᓕᕆᔩᑦ ᑐᓴᕐᑎᑦᓯᓯᒪᓕᕐᑐᑦ ᑭᕙᓪᓕᕐᒥ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ 
ᑎᒥᖏᓐᓂᒃ ᐃᓱᒪᒋᔭᐅᒻᒪᑕ ᐃᓄᐃᓴᓪᓕᕙᓪᓕᕆᐊᖏᑦ ᖃᒪᓂᕐᔪᐊᖅ ᑐᒃᑐᐃᑦ. 

ᒐᕙᒪᓐᑯᑦ ᓄᓇᕗᑦᒥ ᐊᑐᓕᖁᔨᔪᑦ ᑲᒪᒍᓪᓗᑎᒃ ᐱᑕᖃᕐᑐᓂᒃ ᒥᒃᓴᐅᓴᓐᓂᕐᒥᒃ ᐅᑯᓂᖓ ᖃᒪᓂᕐᔪᐊᖅ ᑐᒃᑐᖏᑦ 
ᕿᓚᒻᒥᐅᔫᒥᔪᒥᒃ. 

ᐅᖃᓕᒪᐅᓯᖃᓚᐅᕐᐳᑦ ᑲᑎᒪᔩᑦ ᐱᓪᓗᒋᑦ ᐅᔭᕋᑦᓯᐅᕐᑏᑦ ᐊᔪᙱᑎᑕᐅᓚᐅᕐᒪᑕ ᑖᕙᓂ ᒪᑯᓇᓂ ᖃᒪᓂᕐᔪᐊᖅ ᑐᒃᑐᖏᑕ 
ᓄᒡᕋᓕᐅᕐᕕᖏᓐᓂ. 

ᑳᒻᐳᓪ ᐅᖃᓚᐅᕐᐳᖅ ᐃᒫᒃ ᐃᓗᐊᓂ ᐊᓂᒍᖃᑖᑦ ᑕᓪᓕᒪᑦ ᐊᒡᕌᒍᑦ, ᓈᓴᐃᒍᓯᐅᔪᑦ ᐱᐅᓯᕙᓪᓕᕐᓯᒪᔪᒻᒪᕆᐅᓕᕐᒪᑕ 
ᐃᓚᒋᓕᐅᑎᓪᓗᒋᑦ ᐊᒥᓲᓂᕐᓴᓂᒃ ᕿᓂᕋᓱᐊᕐᑎᓂᒃ ᐊᑐᓂᑦ ᓈᓴᐃᓗᓂ ᖃᖓᑕᓂᕐᓂ, ᓈᓴᐃᒡᕕᐅᓪᓗᑎᒃ ᐊᖏᓂᕐᓴᑦ 
ᓄᓇᐃᑦ ᓇᓕᖏᑦ, ᐊᒻᒪᓗ ᐱᒐᓱᐊᕐᑐᒋᑦ ᐃᑲᔪᕈᑎᖏᑦ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑕ ᐊᒻᒪᓗ 
ᓄᓇᓕᓐᓂ ᐊᖑᓇᓱᒃᑏᑦ ᑐᕌᕐᑎᑦᓯᒍᓐᓇᕐᒪᑕ ᓈᓴᐃᔨᓂᒃ ᓇᒦᒻᒪᖔᑕ ᑐᒃᑐᐃᑦ. 

  



e) ᑭᕙᓪᓕᖅᒥ ᓄᓇᖓᓂᒃ ᓇᓗᓇᐃᔭᐃᓂᕐᒧᑦ ᑲᒪᖏᔭᖅ ᓄᓇᙳᐊᒨᖃᕐᑐᒍ 

ᒥᑦᔅ ᑳᒻᐳᓪ ᐅᓂᒃᑳᓚᐅᕐᐳᖅ ᑐᓴᕋᑦᓴᓂᒃ ᐱᓪᓗᒋᑦ ᑭᕙᓪᓕᖅᒥ ᓇᔪᒐᐅᔪᓂᒃ ᓄᓇᙳᐊᒨᖃᐃᓂᕐᒧᑦ ᑲᒪᒋᔭᖅ 
ᐱᒋᐊᓚᐅᕐᑐᖅ ᐆᑦᑐᕋᐅᑕᐅᓪᓗᓂ ᖃᐅᔨᓴᕐᓂᖅ ᐊᐅᔭᖓᓂ 2000. 

ᐊᑑᑎᒋᔭᖓ ᑭᕙᓪᓕᖅᒥ ᓇᔪᒐᕐᓂᒃ ᓄᓇᙳᐊᒨᖃᐅᓂᕐᒧᑦ ᑲᒪᒋᔭᐅᑉ ᓇᓗᓇᐃᔭᐃᓂᖅ ᐊᒻᒪᓗ ᓄᓇᙳᐅᒨᖃᐃᓂᖅ 
ᐱᕈᕐᑐᓂᒃ ᐊᔾᔨᒌᙱᑦᑐᓂᒃ ᑭᕙᓪᓕᖅᒥ. 

ᑲᑎᒪᔩ ᐅᖃᓕᒪᐅᓯᖃᓚᐅᕐᐳᑦ ᓯᕗᓂᑦᑎᓐᓂ ᐸᕐᓇᒍᑕᐅᔪᓂᒃ ᓇᔪᒐᕐᓂᒃ ᓄᓇᙳᐊᒨᖃᐃᓂᕐᒥᒃ ᕿᑭᖅᑖᓗᒃᒥ ᐊᒻᒪᓗ 
ᕿᑎᕐᒥᐅᓂ. 

7.  ᐊᓯᖏᑦ ᐅᓂᒃᑳᑦ 

a) ᐸᓐᓂᕐᑑᖅ ᑲᖏᕐᑐᐊᓗᐊᓂ ᖃᓕᕋᓕᓐᓂᒃ ᐊᐅᓚᑦᓯᒡᕕᐅᑉ ᓇᓛᓂ ᑲᑎᑦᑐᒋᑦ ᐊᔪᙱᑕᑦ ᐊᖑᓇᓱᒃᑕᐅᓂᕐᒥᒃ 
ᐃᒫᑎᒋ 500 ᑕᓐᔅ ᐅᑭᐅᒃᑯᑦ ᐃᖃᓗᓐᓂᐊᒐᐃᑦ − ᑐᑦᓯᕋᐅᑦ ᐊᒥᓱᕈᕆᐊᖁᓪᓗᒋᑦ 

ᐹᓪ ᐃᕐᖓᐅᑦ ᐅᕙᙵᑦ ᓄᓇᕗᑦ ᑐᙵᕕᒃ ᑎᒥᖓᑦ ᐅᖃᓕᒫᓚᐅᕐᐳᖅ ᑎᑎᖅᑲᓂᒃ ᐅᕙᙵᑦ ᐸᓐᓂᕐᑑᖅᒥ ᐊᖑᓇᓱᒃᑏᑦ 
ᐊᒻᒪᓗ ᒥᑭᒋᐊᕐᓂᐊᕐᑏᑦ ᑲᑐᔾᔨᖁᑎᒌᖏᑦ ᑐᑦᓯᖃᕐᑐᑦ ᐊᒥᓱᕈᕆᐊᖁᓪᓗᒋᑦ 500 ᑕᓐᔅ ᑲᑎᑦᑐᒋᑦ ᐊᔪᙱᑕᑦ 
ᐊᖑᓇᓱᒃᑕᐅᓂᕐᒥᒃ ᐸᓐᓂᕐᑑᖅ ᑲᖏᕐᑐᐊᓗᐊᓂ ᖃᓕᕋᓕᓐᓂᒃ ᐊᐅᓚᑦᓯᒡᕕᐅᔪᒥᒃ. 

ᒪᓕᒐᓕᕆᔨ ᐅᖃᓚᐅᕐᐳᖅ ᐃᒫᒃ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐱᒋᐊᖃᕐᒪᑕ ᑐᑦᓯᕋᐅᒻᒥᒃ ᐃᓱᒪᓕᐅᕈᒻᒧᑦ 
ᓇᓗᓇᐃᔭᐃᔪᓂᒃ ᖃᓄᐃᓪᓗᐊᓪᓚᕆᑦᑐᓂᒃ ᓄᓇᓖᑦ ᐱᒍᒪᒻᒪᖔᑕ ᐊᒻᒪᓗ ᖃᓄᐃᑦᑐᑐᐃᓐᓇᕐᓂᒃ ᓇᓗᓇᙱᒍᑎᓂᒃ 
ᐅᕝᕙᓘᓐᓃᑦ ᐊᐃᕙᒍᑎᓂᒃ ᐃᑲᔪᕐᑐᕈᑕᐅᔪᓂᒃ ᑐᑦᓯᕋᐅᒻᒧᑦ ᐊᒥᓱᕈᕆᐊᖁᓪᓗᒋᑦ. 

b) ᐊᒥᓱᕈᕆᐊᕈᑏᑦ ᐊᖑᓇᓱᒃᑕᐅᒍᓐᓇᕐᑐᓄᑦ ᐅᒥᒃᒪᓐᓄᑦ ᑭᕙᓪᓕᖅᒥ 

ᒥᑦᔅ ᑳᒻᐳᓪ ᐅᕙᙵᑦ ᒐᕙᒪᓐᑯᑦ ᓄᓇᕗᑦᒥ ᐅᖃᓕᒫᓚᐅᕐᐳᖅ ᑲᒪᒋᔭᑦᓴᒥᒃ ᐃᓱᒪᓕᐅᕈᑕᐅᓗᓂ ᑲᑎᒪᔨᓄᑦ ᑐᑦᓯᕋᕈᑦ 
ᐊᑕᑲᐃᓐᓇᕐᓂᐊᕐᑐᓂᒃ ᐊᒥᓱᕈᕆᐊᕈᑎᓂᒃ ᐅᑯᓄᖓ ᑲᑎᑦᑐᒋᑦ ᐊᔪᙱᑕᑦ ᐊᖑᓇᓱᒃᑕᐅᓂᕐᒥᒃ ᐅᒥᒃᒪᐃᑦ ᑭᕙᓪᓕᖅᒥ. 

ᒫᓐᓇ ᐱᑕᖃᕐᑐᑦ ᐅᐊᓐᓇᖓᓂ ᑭᕙᓪᓕᐅᑉ ᐅᒥᒃᒪᐃᑦ ᐃᒪᐃᓪᓗᐊᕐᒪᑕ 2,341.  ᒫᓐᓇ ᐱᑕᖃᕐᑐᑦ ᕿᑎᖓᓂ 
ᑭᕙᓪᓕᐅᑉ ᐅᒥᒃᒪᐃᑦ ᐃᒪᐃᓪᓗᐊᕐᑐᑎᒃ 4,736.  

c) ᓕᐊᕆ ᑕᐅ − ᐊᕕᑦᑐᕐᓯᒪᔪᓂ ᐊᐅᓚᑦᓯᔨ, ᐅᑭᐊᕐᑕᕐᑐᒥ ᐊᐅᓚᓂᖏᓐᓂᒃ − ᐃᒪᕐᒥᐅᑕᓕᕆᔩᑦ ᑲᓇᑕᒥ 

ᓕᐊᕆ ᑕᐅ, ᐅᐸᒍᓐᓇᓚᐅᙱᒻᒪᑦ ᐱᒋᐊᕐᑎᓪᓗᒍ ᓇᓪᓕᐅᓯᒪᔪᒥᒃ ᑲᑎᒪᓂᖅ, ᖃᐅᔨᒃᑲᐅᑎᓚᐅᕐᐳᖅ ᐃᒻᒥᓂᒃ ᐊᒻᒪᓗ 
ᐊᒥᖄᖃᑎᖃᕐᑐᓂ ᑲᑎᒪᔨᓂᒃ ᐃᕿᐊᓱᙱᓐᓂᕐᒥᓂᒃ ᐱᓕᕆᖃᑎᒋᓗᒋᑦ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ. 

d) ᐊᖏᕈᑦ ᐅᓇ ᒍᕇᐊᒻ ᕗᐊᐃᑦ ᐃᑦᓯᕚᖃᑕᐅᓂᖓᓂᒃ ᑲᙳᓇᕐᑐᒃᑯᑦ ᑲᑎᒪᓂᕐᒥ 

ᑐᑭᒧᐊᕐᑎᑦᓯᔨᕐᔪᐊᖅ ᐱᒐᓱᐊᓚᐅᕐᐳᖅ ᐊᖏᕈᒻᒥᒃ ᑲᑎᒪᔨᓂᒃ ᐊᒻᒪᓗ ᐊᐅᓚᑦᓯᖃᑕᐅᔪᓂᒃ ᐅᓇ ᒍᕇᐊᒻ ᕗᐊᐃᑦ 
ᐅᕙᙵᑦ ᓯᓚᑦᑐᓴᕐᕕᒃᔪᐊᖅ ᑐᕌᕐᑐᒥ ᓈᓚᖁᓪᓗᒍ ᑲᙳᓇᕐᑐᒃᑯᑦ ᑲᑎᒪᓂᕐᒥ. 

ᑲᑎᒪᔩᑦ ᐊᖏᓚᐅᕐᐳᑦ ᑐᑭᓯᒪᖁᓪᓗᒍ ᕗᐊᐃᑦ ᑲᙳᓇᕐᑎᑦᓯᒋᐊᖃᕐᒪᑦ ᑲᑎᒪᓂᕐᒥ ᐅᖃᓕᒪᐅᓯᐅᔪᓂᒃ. 

e) ᐊᖏᕈᑦ ᐅᓇ ᓕᐊ ᒪᒃᐸ, ᑭᕙᓪᓕᕐᒥ ᐊᖅᑯᑕᐅᔪᖅ, ᐃᑦᓯᕚᖃᑕᐅᓂᖓ ᑲᙳᓇᕐᑐᒃᑯᑦ ᑲᑎᒪᓂᕐᒥ 

ᑐᑭᒧᐊᕐᑎᑦᓯᔨ ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐱᒐᓱᐊᓚᐅᕐᐳᖅ ᐊᖏᕈᒻᒥᒃ ᑲᑎᒪᔨᓂᒃ ᐊᒻᒪᓗ ᐊᐅᓚᑦᓯᖃᑕᐅᔪᓂᒃ ᐅᓇ ᓕᐊ 
ᒪᒃᐸ, ᐊᖅᑯᑕᐅᔪᖅ ᑭᕙᓪᓕᕐᒥ, ᓈᓚᖁᓪᓗᒍ ᑲᙳᓇᕐᑐᒃᑯᑦ ᑲᑎᒪᓂᕐᒥ. 

ᑲᑎᒪᔩᑦ ᐊᖏᓚᐅᕐᐳᑦ ᑐᑭᓯᒪᖁᓪᓗᒍ ᒪᒃᐸ ᑲᙳᓇᕐᑎᑦᓯᒋᐊᖃᕐᒪᑦ ᑲᑎᒪᓂᕐᒥ ᐅᖃᓕᒪᐅᓯᐅᔪᓂᒃ. 

  



10.  ᐅᓪᓗᖓ ᐊᒻᒪᓗ ᓇᒦᓐᓂᖓ ᑭᖑᓪᓕᕐᒥᒃ ᑲᑎᒪᓂᐅᑉ 

ᑲᑎᒪᔩᑦ ᐃᓱᒪᓕᐅᓚᐅᕐᐳᑦ ᐊᑐᕈᒪᓪᓗᒍ ᑭᖑᓪᓕᕐᒥᒃ ᑎᓴᒪᐃᕋᕐᑕᕐᑐᒥᒃ ᑲᑎᒪᓂᖅ ᑲᖏᕐᖠᓂᖅᒥ ᔫᓂ, 2013.  
(RM001−2013−02) 

 

 

ᓇᓪᓕᐅᓯᒪᔪᒥᒃ ᑲᑎᒪᓂᕐᒧᑦ 001−2013 ᐱᖁᔨᕗᖔᕈᑏᑦ 
 
ᐱᖁᔨᕗᖔᕈᑦ RM001−2013−01:  ᐋᕿᑦᑕᐅᕗᖅ ᐃᒫᒃ ᑲᑎᒪᔩᑦ ᐊᖏᕈᒪᓪᓗᑎᒃ ᑲᑎᒪᔾᔪᑎᑦᓴᓂᒃ ᐅᕙᓂ 
RM001−2013. 
 
ᐱᒋᐊᕐᑎᑦᓯᔪᖅ: ᕼᐋᕆ ᕙᓚᐅᕋᑎ ᐊᐃᑉᐲᔪᖅ: ᕗᐃᓐᔅᑕᓐ ᕕᓚᑐᕆ 
ᑲᔪᓯᔪᖅ  ᐅᓪᓗᖓ: ᒫᑦᓯ 11, 2013 
 
ᐱᖁᔨᕗᖔᕈᑦ RM001−2013−02:  ᐋᕿᑦᑕᐅᕗᖅ ᐃᒫᒃ ᑲᑎᒪᔩᑦ ᐊᑐᕈᒪᓪᓗᒍ ᑭᖑᓪᓕᕐᒥᒃ ᑎᓴᒪᐃᕋᕐᑕᕐᑐᒥᒃ 
ᑲᑎᒪᓂᖅ ᑲᖏᕐᖠᓂᖅᒥ ᔫᓂ, 2013ᒥ. 
 
ᐱᒋᐊᕐᑎᑦᓯᔪᖅ: ᐲᑕ ᖃᔫᑎᓐᓄᐊᖅ ᐊᖓᔪᑦᑎᖅ ᐊᐃᑉᐲᔪᖅ: ᕋᐃᒪᓐ ᓂᖏᐅᑦᓯᐊᖅ 
ᑲᔪᓯᔪᖅ  ᐅᓪᓗᖓ: ᒫᑦᓯ 12, 2013 
 
 


